
IL-MEWT GHALLIEMA TAL-HAJJA

Hemm min jghid li wahda mill-kawzi tad-dizordni li ghandna madwarna hija 1-fatt li llum
1-“ghalliema™ saru skarsi! Mhux qed nirreferi ghall-ghalliema fl-iskejjel, imma dawk li, anki
frott tal-esperjenza taghhom, kienu jghallmuna s-sens tal-hajja. Wahda minn dawn I-
ghalliema li bhal donnu I-bniedem illum ged jipprova jostor u jnessi hija I-mewt. Il-mewt taf
tkun ghalliema tal-hajja. Fil-fatt, int u jien immutu meta ma nibqghux nahsbu dwar il-mewt!
Meta I-bniedem jipprova jhassar mill-menti tieghu I-grajja tal-mewt, hemmhekk huwa jkun
beda I-process tal-mewt. Il-mewt taghti toghma differenti lill-hajja taghna.

[I-mewt hija pedagoga (ghalliema) mill-aqwa tal-hajja! Fejn hija niegsa l-pedagogija tal-
mewt, hija assenti l-pedagogija tal-hajja. Ahna s-soltu nghidu li kif tghix tmut; imma forsi
jkun ahjar jekk nghidu li kif tmut tghix — fis-sens li jekk taf li ser tmut, alllura taf tghix!
Ghalkemm kulhadd jaf 1i kull min ha l-hajja ser imut, mhux kulhadd jghix f’din il-
perspettiva! Hafna, dment li 1-hajja tidhkilhom u jkollhom ir-rih impoppa, jahsbu li mhux ser
imutu! Li wiehed jghix biex jiltaga’ mal-mewt huwa princ¢ipju ta’ hajja umanament
awtentika.

[I-mewt tghallimna naghrfu aktar lilna nfusna. Il-mewt tghidilna verita importanti: li ahna ma
ahniex eterni. Ghandna I-limitu u t-tmiem taghna. Meta nkun konxju li z-zZmien tieghi huwa
maghdud, allura ma ghandix raguni biex nitkabbar, nintefah jew inhossni superjuri ghall-
ohrajn. Ladarba jien mirbuh mill-mewt, ma ghandix motiv biex inkun bully mal-ohrajn.
Mhux it-tfal biss ibatu mill-bullying. Anki ahna l-adulti, proprju ghax inhossuna allat zghar,
nafu niehdu dan l-atteggjament aggressiv forsi wkoll billi ingustament nakkuzaw lill-
avversarju taghna bil-bullying! Meta jien naf li, naf x’naf, ghandi x’ghandi, wasalt fejn
wasalt, imma ghad jasal il-waqt li jpogguni taht erba’ kapitelli kif jaghmlu ma’ kulhadd,
allura suppost nigi f’tieghi u jkolli raguni biex inrazzan l-egoizmu tieghi li huwa l-gherq tal-
hazen.

[I-mewt tghallimna nkunu responsabbli ta’ kliemna u ghemilna. Il-fatt li naf li I-hin ghaddej u
ma nistax inregga’ l-arlogg lura, ifisser li z-zmien qed jahrab minn idejja u ghalhekk irrid
nuza z-zmien b’aktar ghaqal. Meta jkolli f’mohhi l-appuntament mal-mewt, limitu tal-
possibbiltajiet u I-futur tieghi, inhoss fija x’jghidli biex nuza mill-ahjar li nista’ z-zmien li
ghandi, u dak li ghandi nirhan, nirahnu mill-aktar fis. Dan ifisser li ghandi nghasses fuqi



nnifsi biex ma nghidx kliem vojt u biex ghemili jkunu xieraq, ghax jista’ jkun li dan huwa 1-
ahhar kliem li nlissen u l-ahhar azzjoni tieghi. Niftakar li f’wahda mis-sagristiji taghna kien
hemm kitba tghid hekk: “Qaddes din il-quddiesa dagslikieku hija l-ewwel quddiesa tieghek u
l-ahhar quddiesa tieghek”. Kieku xi hadd jghidilna li din il-quddiesa hija l-ahhar wahda
taghna gabel immutu, min jaf kemm nic¢celebrawha bil-galbu u b’intensita spiritwali! Dan
jghodd kemm ghalina s-sacerdoti u kemm ghalikom il-laj¢i. Dak li qed nghid dwar il-
quddiesa jghodd ghal kollox. Aktar ’il fuqg semmejt il-kliem taghna. Kieku waqt li nkun
ghand tal-haxix, niftakar li dan hu l-ahhar kliem tieghi, kemm niehu hsieb ix-xatba biex
ilsieni ma jtaqtagx fuq l-ohrajn, biex ma nweggax lil haddiehor, biex ma nizrax il-mibeghda,
biex ma nhammigx lill-proxxmu tieghi! Kieku nkun naf li din hija l-ahhar azzjoni tieghi,
kemm noqghod aktar attent fid-decizjonijiet li naghmel jew fl-imgiba tieghi fil-familja, fuq
ix-xoghol! Jekk il-mewt hija ghalliema, l-affarijiet jaqghu f’posthom, imma jekk ahna nghixu
dagslikieku ahna ma ser ninqalbu qatt (din mhix tentazzjoni remota, u tahkem lil kulhadd:
lajci u ekklezjastici), allura nhossuna libertini f’dak li nghidu u naghmlu.

Wiehed hassieb jaghtina parir siewi meta jghid li ghandna nanticipaw bl-immaginazzjoni 1-
mewt. Xi haga tixbah lil dan il-parir insibu f’San Gorg Preca li fil-passiggata kien ihobb jiehu
lis-so¢ji jzuru ¢-¢imiterju. U fl-oratorji tieghu San Gwann Bosco kien jipproponi l-ezercizzju
tal-mewt it-tajba. Kieku ahna ma nittihdux mid-dinja li thossha skomda quddiem dak kollu li
jfakkarna fil-mewt u nirriflettu aktar u ta’ spiss dwar dan l-appuntament tal-istorja, kieku 1-
hajja taghna tkun ferm ahjar. Ghax kif ghidt, il-mewt ma tippregudikax is-sens tal-hajja imma
tistimulana biex naghtu aktar tifsira bis-sens lill-ezistenza taghna.

Bhal kull bniedem, quddiem l-esperjenza tal-mewt jagbadna 1-biza’ u jibdew gejjin id-dubji u
l-in¢ertezzi. Hawnhekk ghandna d-dawl tal-fidi taghna. Mhux ser nieqaf fuq il-fatt li ghad
irridu naghtu kont lil Alla, imma nheggigkom biex tiftakru fi Kristu li miet u gam u lilna tana
sehem mir-rebha tieghu fuq il-mewt. Ghalhekk wara I-mewt m’hemmx il-bahh. Hsieb li jista’
jwerwirna fil-punt tal-mewt, ghax jigina d-dubju jekk ahniex ser nibgghu nitmermru fit-trab
tal-qabar; imma ahna nemmnu li Kristu nizel fl-imwiet biex itella’ lil Adam li jirrapprezenta
lil kull bniedem. Il-gurnata tal-lum ahna nsejhulha 1-Ghid tal-Imwiet — espressjoni
teologikament profonda hafna! Illum ma niftakrux biss fil-mejtin, imma fl-Ghid taghhom: it-
tishib taghhom fil-grajja tal-Qawmien ta’ Kristu. Ha tkun ghalhekk din il-verita ta’ fidi li
ddawwal ukoll il-hsieb dwar il-mewt.



